
ОNА TILI TА’LIMINI TАSHKIL 
ЕTISH JАRАYОNINING ILMIY-
NАZАRIY TЕNDЕNSIYАLАRI

Uzоqоvа Mаftunа Аbdirаzzоqоvnа
Qаshqаdаryо vilоyаti Pеdаgоgik mаhоrаt mаrkаzi
Mаktаbgасhа, bоshlаng‘iсh vа mахsus tа’lim kаfеdrаsi
kаttа о‘qituvсhisi

Annotatsiya: Mazkur maqolada ona tili ta’limini tashkil etish jarayonidagi zamonaviy ilmiy-nazariy tendensiyalar yor-
itilgan. Unda kompetensiyaviy yondashuv, innovatsion va interaktiv o‘qitish metodlari, lingvodidaktik asoslar, madaniy 
hamda ijtimoiy kontekstda til o‘rgatish, texnologik yondashuv va inklyuziv ta’lim tamoyillari asosida ona tili darslarini 
tashkil etishning dolzarb jihatlari ochib berilgan. Maqolada zamon talablariga asoslangan holda til va nutq malakalarini 
rivojlantirishga qaratilgan metodik yondashuvlar, milliy va umuminsoniy qadriyatlar uyg‘unligi hamda axborot-kommu-
nikatsiya texnologiyalaridan samarali foydalanish imkoniyatlari tahlil qilingan.

Kalit so‘zlar: tendensiya, kompetensiya, innovatsion va interaktiv o‘qitish metodlari, lingvodidaktik, texnologik yon-
dashuv, inklyuziv ta’lim.
Abstract: This article describes modern scientific and theoretical trends in the process of organizing native language 
education. It reveals contemporary aspects of organizing native language lessons based on the principles of compe-
tence-based approach, innovative and interactive teaching methods, language didactics, teaching language in a cultural 
and social context, technological approach, and inclusive education. The article analyzes methodological approaches to 
the development of language and speech skills based on the demands of the time, harmony of national and universal 
values, and the possibilities of effective use of information and communication technologies.

Key words: trend, competence, innovative and interactive teaching methods, language didactics, technological approach, 
inclusive education.
Аннотация: В данной статье описаны современные научно-теоретические тенденции в процессе организации 
родного языка. Раскрываются современные аспекты организации занятий родным языком на основе принципов 
компетентностного подхода, инновационных и интерактивных методов обучения, принципов языковой дидактики, 
преподавания языка в культурном и социальном контексте, технологического подхода и инклюзивного образо-
вания. В статье анализируются методические подходы к развитию языковых и речевых навыков, основанные 
на требованиях времени, гармонии национальных и общечеловеческих ценностей, возможностях эффективного 
использования информационно-коммуникативных технологий.

Ключевые слова: тенденция, компетентность, инновационные и интерактивные методы обучения, лингводидак-
тика, технологический подход, инклюзивное образование.

KIRISH
Ona tili ta’limi har bir millatning ma’naviy merosi, madaniyati va o‘zligini saqlab qolishda asosiy jihatlardan 

biri hisoblanadi. Bu fan nafaqat til qoidalarini o‘rgatish, balki insonning muloqot madaniyatini oshirish, tanqidiy 
va ijodiy fikrlash ko‘nikmalarini rivojlantirishga xizmat qiladi. Jamiyatda ona tili ta’limining roli kengayib, u milliy 
o‘zlikni asrash, ijtimoiy hayotda faol ishtirok etish hamda innovatsion tafakkur egalari yetishtirish kabi jihatlar 
bilan bog‘liqdir. Ona tili ta’limining ahamiyatli jihatlari: Ona tili inson tafakkurining rivojlanishiga asos bo‘lib xizmat 
qiladi. Til orqali inson o‘z fikrlarini mantiqiy va izchil ifodalashni o‘rganadi. Tanqidiy va ijodiy tafakkurni shakl-
lantirishda ona tilining roli muhim ahamiyatga ega. Milliy o‘zlik va madaniyatni asrash uchun har bir millatning 
tili – uning ma’naviy merosi va madaniyatini aks ettiradi. Ona tilini chuqur bilish – millatning o‘zligini anglashda 
muhim vosita hisoblanadi.

MAVZUGA OID ADABIYOTLAR SHARHI
Kommunikativ kompetensiyani rivojlantirish uchun ona tili muloqot vositasi sifatida odamlar o‘rtasida 

samarali aloqa o‘rnatishga yordam beradi. Og‘zaki va yozma nutq madaniyatini shakllantirish orqali jamiyatda 
o‘z fikrini aniq ifodalash imkonini beradi. Zamonaviy kasblar uchun muhim bo‘lgan kommunikativ ko‘nikmalarni 
rivojlantirishda katta rol o‘ynaydi. Ta’lim tizimidagi asosiy fanlardan biri sifatida ona tili fanini puxta o‘zlashtirish 
boshqa fanlarni o‘rganish uchun mustahkam poydevor yaratadi. Matn bilan ishlash, tahlil qilish va axborotni 
qayta ishlash qobiliyatlarini shakllantiradi. O‘quvchilarning fikrlash qobiliyatini rivojlantirib, mustaqil ta’lim olishga 
yo‘naltiradi.

Ona tili ta’limi insonning shaxsiy va ijtimoiy hayotida muhim ahamiyatga ega. U nafaqat muloqot vosi-
tasi, balki millatning madaniy va ilmiy taraqqiyotida asosiy omil hisoblanadi. Bugungi kunda ona tili ta’limini 
zamonaviy yondashuvlar, innovatsion texnologiyalar va lingvodidaktik tadqiqotlar asosida rivojlantirish uning 
ijtimoiy va ilmiy ahamiyatini yanada oshirishga xizmat qiladi.

Ilmiy-nazariy tendensiyalar – bu ma’lum bir fan yoki sohaning rivojlanish yo‘nalishlarini belgilovchi ilmiy 
qarashlar, nazariy konsepsiyalar va metodologik yondashuvlar majmuasidir. Ular fan rivoji, ta’lim tizimi va 
jamiyat ehtiyojlariga asoslangan holda shakllanadi. Zamonaviy ta’lim tizimida ilmiy-nazariy tendensiyalar peda-
gogika, psixologiya, lingvistika va ta’lim texnologiyalarining yutuqlariga asoslanib, o‘quv jarayonini takomillash
tirishga xizmat qiladi.

TADQIQOT METODOLOGIYASI
Ilmiy-nazariy tendensiyalarning asosiy xususiyatlari quyidagilardan iborat:

•	 dinamiklik – yangi ilmiy tadqiqotlar, texnologik rivojlanish va jamiyat ehtiyojlariga mos ravishda yangilanib 
boradi;

•	 komplekslik – bir nechta fanlar, pedagogik yondashuvlar va metodikalarni o‘z ichiga oladi;

•	 innovatsionlik – yangi texnologiyalar, interfaol usullar va pedagogik konsepsiyalarni tatbiq etishga asosla-
nadi;

•	 tizimlilik – fanlararo integratsiya, o‘qitish jarayonining barcha bosqichlarini qamrab oluvchi yondashuv;

•	 ilmiy asoslanganlik – tadqiqotlarga, eksperiment natijalariga va empirik ma’lumotlarga tayanadi.

Ta’lim jarayonida ilmiy-nazariy tendensiyalarning o‘rni ta’lim mazmunini takomillashtirish va yangilashga 
xizmat qiladi. Zamonaviy pedagogik va lingvodidaktik metodlarni ishlab chiqishga, o‘quvchilarning bilish faoli-
yatini rivojlantirish uchun yangi texnologiyalar va innovatsion metodlarni tatbiq etishga yordam beradi. Ona 
tili ta’limida ilmiy-nazariy tendensiyalar lingvodidaktika, kommunikativ yondashuv, kompetensiyaviy o‘qitish, 
axborot texnologiyalaridan foydalanish kabi yo‘nalishlarda o‘z aksini topmoqda.

TAHLIL VA NATIJALAR
Zamonaviy ilmiy-nazariy tendensiyalar ta’lim, fan, texnologiya va jamiyat taraqqiyoti bilan uzviy bog‘liq 

bo‘lib, ular o‘qitish jarayonini samarali tashkil etish va takomillashtirishga qaratilgan. Ta’lim tizimi doimiy 
o‘zgarib, yangilanib borayotganligi sababli ilmiy-nazariy yondashuvlar ham zamon talablariga moslashmoqda. 
Kompetensiyaviy yondashuv. O‘quvchilarni faqat nazariy bilim bilan ta’minlash emas, balki real hayotda 
qo‘llay oladigan bilim, ko‘nikma va malakalarni (kompetensiyalarni) shakllantirishga qaratilgan yondashuv. Bu 
yondashuv kommunikativ kompetensiyani rivojlantirish (to‘g‘ri va ravon nutq madaniyati), tanqidiy va ijodiy 
tafakkurni shakllantirish, mustaqil fikrlash va muammolarni hal qilish qobiliyatini rivojlantirishga xizmat qiladi. 
Kompetensiyaviy yondashuv ona tili ta’limida o‘quvchilarga erkin insho yozish, matnlarni tahlil qilish, mustaqil 
fikr bildirish kabi topshiriqlar berish, dialogik va monologik nutqni shakllantirish, nutqiy vaziyatlarga mos muloqot 
usullarini o‘rgatish kabi ko‘nikmalarni shakllantirishga yordam beradi.

Innovatsion va interaktiv o‘qitish metodlari ona tilini o‘qitish jarayonini faollashtirish va o‘quvchilarni bevo-
sita ta’lim jarayoniga jalb qilish orqali samaradorlikni oshirishga xizmat qiladi. O‘quvchilarga bahs-munozaralar 
tashkil etish, dasturiy vositalar yordamida interaktiv mashg‘ulotlar o‘tkazish (masalan, raqamli lug‘atlar va matn 
tahlili dasturlari bilan ishlash)ga yordam beradi.

•	 Muammoli ta’lim – o‘quvchilarga dolzarb savollar qo‘yish va ularni mustaqil yechishga yo‘naltirish;

•	 Rolli o‘yinlar va dramatizatsiya – real hayotiy vaziyatlar orqali nutqiy kompetensiyani rivojlantirish;

•	 STEAM metodikasi – fanlararo bog‘liqlikni oshirish, ona tilini boshqa fanlar bilan integratsiya qilish.

Differensial yondashuv va individualizatsiya mohiyati – har bir o‘quvchining qobiliyat, bilim va ehtiyojlarini 
hisobga olib, shaxsiy yondashuv asosida o‘qitish.

Asosiy jihatlari:
•	 o‘quvchilarning individual qobiliyatlarini aniqlash va ularga mos metodlarni tanlash;
•	 o‘zlashtirish darajasi bo‘yicha tabaqalashtirilgan topshiriqlar berish;
•	 iste’dodli o‘quvchilar uchun qo‘shimcha ijodiy topshiriqlar berish;
•	 inkluziv ta’lim metodlarini qo‘llash (maxsus ehtiyojli bolalar bilan ishlash);
•	 inkluziv yondashuv asosida maxsus o‘quv materiallarini ishlab chiqish.

Axborot-kommunikatsiya texnologiyalaridan foydalanish. Raqamli texnologiyalar yordamida ta’lim jara
yonini interaktiv va samarali tashkil etish hozirgi kunda muhim ahamiyatga ega. Masofaviy ta’lim va elektron 
darsliklardan foydalanish, elektron lug‘atlar va matn tahlili dasturlaridan foydalanishga yordam beradi. Multi-
media vositalari (video, audio, interaktiv grafikalar) orqali ta’lim samaradorligini oshirish, internet orqali inter-
aktiv o‘yinlar va testlar tayyorlashga yordam beradi. Video va audiomatnlar asosida tinglab tushunish va talaffuz 
ko‘nikmalarini rivojlantirishga xizmat qiladi.

Ona tilini integrativ o‘qitish. Ona tili ta’limini integrativ o‘qitishning mohiyati – boshqa fanlar bilan bog‘lab 
o‘qitish orqali o‘quvchilarning bilim doirasini kengaytirishdir. Asosiy jihatlari esa:
•	 ona tili va adabiyot, tarix, san’at bilan bog‘liqligi; lingvistik tafakkurni rivojlantirish uchun matematik va 

mantiqiy tahlillarni qo‘llash;
•	 ona tilini tabiiy fanlar bilan bog‘lash orqali ilmiy matnlarni tushunish va tahlil qilish imkoniyatining mavjud-

ligidir.
O‘quvchilarning ijodiy tafakkurini rivojlantirish. Ona tili ta’limida ijodiy tafakkurning mohiyati – ijodkorlik 

va erkin fikrlashni rivojlantirish.
Asosiy jihatlari:

•	 badiiy va ilmiy matnlar asosida mualliflik tafakkurini rivojlantirish;
•	 o‘quvchilarga erkin insho yozish va hikoyalar yaratish topshiriqlarini berish;
•	 o‘quvchilarni mustaqil fikrlash va tahlil qilishga undash;
•	 badiiy tahlillar va mualliflik maqolalari yozdirish;
•	 so‘z va iboralar bilan ijodiy ishlash (metafora, aforizm, maqol);
•	 nutqiy kreativlikni oshirish uchun poetik va dramaturgik elementlarni o‘rganish.

Lingvodidaktik tadqiqotlar va tilshunoslik yutuqlari. Mohiyati – ona tili ta’limini zamonaviy lingvistik 
tadqiqotlar asosida rivojlantirish.
•	 Tilshunoslik va psixolingvistika yutuqlarini o‘qitishda qo‘llash;
•	 semantik tahlillar orqali so‘z boyligini kengaytirish;
•	 grammatik kompetensiyani rivojlantirishda yangi nazariyalar va usullardan foydalanish;
•	 nutq madaniyatini rivojlantirish uchun psixolingvistik tadqiqotlardan foydalanish;
•	 zamonaviy lingvodidaktik tadqiqotlar natijalarini dars jarayoniga tatbiq etish;
•	 ona tilining zamonaviy uslubiy o‘zgarishlarini tushuntirish.

Zamonaviy ilmiy-nazariy tendensiyalar ona tili ta’limini faqat grammatika va lingvistik qoidalar doirasida 
emas, balki keng qamrovli, interaktiv va kompetensiyaga asoslangan tarzda rivojlantirishni taqozo etadi. Inno-
vatsion yondashuvlar, axborot texnologiyalaridan foydalanish, integrativ metodlar va ijodiy tafakkurni rivojlanti-
rish orqali o‘quvchilarning bilim olish jarayonini yanada samarali tashkil etish imkoniyatini beradi. 

Ona tili darslarida tadqiqot elementlarini joriy etish. Tadqiqotga asoslangan ta’lim metodologiyasi 
o‘quvchilarni o‘z mustaqil ilmiy faoliyatini rivojlantirishga yo‘naltiradi. Bu yondashuv orqali ular nafaqat bilish, 
balki o‘z bilimlarini amalda qo‘llash, yangiliklarni kashf etish, muammolarni hal etish ko‘nikmalarini shakllanti-
radi.

Tadqiqot elementlarini darsga kiritishning usullari:
•	 Tadqiqot savollari bilan ish: O‘quvchilarga mazkur mavzu yoki matn asosida savollar berish, ulardan javob 

izlash va ilmiy izlanishlar olib borishga yo‘naltirish. Masalan, matndagi asosiy g‘oyalarni aniqlash, yozuvchi 
nuqtai nazarini tahlil qilish.

•	 Birovning fikrini izohlash: O‘quvchilarga matndagi yoki fan bo‘yicha ko‘rsatilgan ilmiy ishlar asosida o‘z 
fikrlarini bildirib, izohlash topshirig‘i beriladi. Bu jarayon ular uchun fikrlarni shakllantirish va dalillar bilan 
mustahkamlashga imkon beradi.

•	 Praktik tadqiqotlar: O‘quvchilarga turli masalalar bo‘yicha kichik eksperimentlar, anketalar, intervyular 
o‘tkazish topshirig‘i beriladi. Shunda ular til o‘rgatish yoki nutqiy faoliyatni o‘rganishga tadqiqot asosida 
yondashadilar. Tanqidiy va ijodiy fikrlashga yo‘naltirilgan topshiriqlar. Tanqidiy fikrlashni rivojlantirish o‘quv
chilarning fikrlash qobiliyatlarini kengaytiradi, shuningdek, ularga o‘z qarashlari va fikrlarini izchil va asosli 
tarzda ifodalashni o‘rgatadi.
Tanqidiy va ijodiy fikrlashni rivojlantiradigan topshiriqlar:

•	 Matnlar tahlili: O‘quvchilarga matnlarni o‘qib chiqqach, ular haqida tanqidiy fikr bildirishni talab qilish. 
Masalan, o‘quvchilar yozuvchining qarashlariga qarshi fikrlar keltirib, o‘z nuqtai nazarlarini asoslab berish-
lari mumkin.

•	 Tartibga solish va o‘zgartirish: Yozilgan matn yoki mavzu asosida o‘quvchilarga o‘z g‘oyalarini ishlab 
chiqish, matnni o‘zgartirish, yangi nuqtai nazardan yoritish topshirig‘i beriladi. Masalan, mavjud matnni 
boshqa bir vaqt yoki joyda bo‘lishi mumkin bo‘lgan tarzda yozishni taklif etish.

•	 Diskussiya va debatalar: O‘quvchilarni fikr almashish jarayonida tanqidiy fikrlashga o‘rgatish uchun guruhga 
bo‘lish va qaysidir muammoni turli tomondan ko‘rib chiqish topshirig‘i beriladi. Bu darsda o‘quvchilar o‘rta-
sida o‘zaro munozaralar va bahslar tashkil etish mumkin.
Refleksiya va o‘z-o‘zini baholash mexanizmlari. Refleksiya va o‘z-o‘zini baholash o‘quvchilarga o‘z 

faoliyatini tahlil qilish va o‘zgarishlarni izlashda yordam beradi. Bu metodlar o‘quvchilarning o‘rganish jara
yonida yakuniy xulosalar qilishga imkon beradi.

Refleksiya va o‘z-o‘zini baholashni joriy etishning usullari:
•	 O‘z-o‘zini baholash varaqalari: O‘quvchilar darsdan so‘ng o‘z faoliyatini baholashlari uchun maxsus 

varaqalarni to‘ldirishlari kerak. Bunda ular o‘rganilgan mavzu haqida fikrlarni yozadilar, o‘zining kuchli va 
zaif tomonlarini aniqlaydilar.

•	 Reflektiv yozuvlar: Har bir darsdan keyin o‘quvchilarga qaysi mavzularni tushunganini va qaysi jihatlarda 
qiyinchiliklarga duch kelganini yozib berish topshirig‘i beriladi. Bu metod ular o‘z bilimlarini tahlil qilishda 
yordam beradi.

•	 Peer-to-peer baholash: O‘quvchilar o‘zaro hamkorlikda ish olib borishlari va bir-birlarining ishlarini baho
lashlari uchun topshiriqlar beriladi. Bu jarayon o‘z-o‘zini va boshqalarni baholash ko‘nikmalarini rivojlan
tiradi.

XULOSA
Ushbu metodlar orqali o‘quvchilarda nafaqat tilni o‘rganish qobiliyati, balki mustaqil fikrlash, tahlil qilish va 

ilmiy yondashuvlar shakllanadi. Tanqidiy fikrlash va tadqiqotga asoslangan ta’lim orqali o‘quvchilar o‘zlarining 
bilimlarini chuqurroq anglab, o‘z faoliyatini tahlil qilishni o‘rganadilar.

